
Tube umuryango utumanaho

Igitabo cy’amahugurwa y’ikoreshwa rya 
interineti kuri telefoni

Imfashanyigisho yo guhugura abantu ku gukoresha interineti kuri telefoni  

mu Rwanda

“Google igufasha kubona amakuru ushaka. Umenyesha 
Google icyo ushaka kubona. Urugero: ,umubare 
w’abaturage b’u Rwanda, maze igashakisha mu byo 
abantu baba barashyize kuri interineti kugirango ibone 
ibyo wayisabye”.

“Ushobora kubona amakuru yerekeye akazi, guteka, 
amafilime, indirimbo, amakuru, ibyerekeye amashuri, 
kaminuza, ibizamini n’ibindi.”

“Si ngombwa ko ugira aho ujya ngo ubone amakuru, byose 
biba biri kuri interineti ya telefoni yawe”

Aha uhugura atanga ingero ze bwite z’ibyiza bya Google 
n’icyo ikoreshwa.

Bihuze n’uhugurwa: Mubwire icyo Google izamumarira mu 
buzima bwe.

Erekana igishushanyo maze ubereke 
intambwe zo gushakisha kuri Google. 

Urugero: Shakisha ahantu hazwi 
cyangwa abantu b’ibyamamare mu 
Rwanda.

Sobanura: “Mikoro ishobora 
gukoreshwa mu gushakisha ukoresheje 
ijwi. Si ngombwa ko wandika ibyo 
ushaka kureba.”

Erekana mikoro: Aho iri n’uko 
ikoreshwa.

“Ubu noneho ubwo mumenye Google, murashaka kuyikoresha iki?”

Ha uhugurwa amagambo yakoresha ashakisha, uhereye ku byo akunda 
(kugirango byorohe, koresha gusa ijambo rimwe cyangwa abiri ).

Sobanura: Hari izindi serivisi zikora nka Google, zifasha abantu gushakisha 
amakuru kuri interineti. Muri zo harimo nka Yahoo na Bing. 

Inama: Hari amakuru menshi kuri interineti, ariko mawe muri yo si meza, 
andi ntaba ari ukuri. Icyiza ni ukureba nibura ibisubizo bibiri cyangwa bitatu 
kugirango umenye igisubizo kinoze ku byo uri gishakisha”.

Ikora ite?

Shyira mu ngiro!

